
ГІСТОРЫЯ КАФЕДРЫ 
СЛАВЯНСКАЙ ГІСТОРЫІ 

I МЕТАДАЛОГІІ ГІСТАРЫЧНАЙ НАВУКІ 
Анатполь Жытпко, загадчьік кафедры 

Супрацоўнікі кафедры славянскай гіс 

У 1 9 3 1 г. з утварэннем Беларускага 
вышэйшага педагагічнага інстытута 

на сацыяльна-эканамічным факультэце 
была арганізавана кафедра гісторыі народаў 
СССР і Расіі. У 1944 г. яна атрымала на-
зву «Кафедра гісторыі СССР», з абвяшчэн-
нем дзяржаўнага суверэнітэту Рэспублікі 
Беларусь — «Кафедра славянскай гісторыі 
і метадалогіі гістарычнай навукі». Яе за-
гадчыкамі па чарзе былі А. I. Воранава 
(1944-1948), I. С. Краўчанка (1948-1952), 
А. В. Палонскі (1952-1972), В. М. Фамін 
(1972-1997), з 1997 г. — А. П. Жытко. 

У розныя гады на кафедры працавалі 
прафесары А. I. Воранава, А. П. П'янкоў, 
А. Ц. Караткевіч, А. М. Люты, У. В. Тугай. 
Асноўнымі напрамкамі навуковай дзейнасці 
А. I. Воранавай з'яўлялася гісторыя рабочага 
руху ў Беларусі на пачатку XX ст. Прафесар 
А. П. П'янкоў даследаваў праблемы развіцця 
феадальных адносін на Русі ў ХІУ-ХУІ стст. 
А. Ц. Караткевіч вывучаў пытанні правя-
дзення рэформы 1861 г. Прадметам доктар-
скай дысертацыі А. М. Лютага з'яўляўся ге-
незіс капіталізму ў Беларусі, У. В. Тугай 
вывучаў гісторыю этнасаў у краі. 

3 1993 г. на кафедры ўпершыню ў рэс-
публіцы пачаў чытацца курс «Метадало-
гія гісторыі», а з 1997 г. — цыкл рэлігія-
знаўчых дысцыплін. На сучасным этапе 
выкладчыкамі кафедры чытаюцца 18 спец-
курсаў і курсаў па гісторыі Расіі, Украіны, 
паўднёвых і заходніх славян, рэлігіязнаў-

іыі і метадалогіі гістарычнай навукі 

ства і інш. Адпаведна гэтым дысцыплі-
нам створаны тыпавыя і базавыя праграмы. 

Асноўнымі напрамкамі навукова-даслед-
чай працы выкладчыкаў з'яўляюцца сацыя-
льная гісторыя Беларусі і Расіі перыяду 
капіталізму, франка-руская вайна 1812-
1814 гг., гісторыя Чэхіі і Славакіі. Кафедра 
актыўна ўдзельнічае ў стварэнні рэспублі-
канскіх фундаментальных навуковых праг-
рам. У апошнія гады выкладчыкі распрацоў-
ваюць праблемы эвалюцыі саслоўнага і 
бессаслоўнага самакіравання ў Беларусі і яго 
ролю ў сацыяльна-эканамічным развіцці I 
краю ў межах дзяржаўнай комплекснай | 
праграмы навуковых даследаванняў «Псторыя 
беларускай нацыі, дзяржаўнасці і культу-
ры». На кафедры вядзецца падрыхтоўка 
магістрантаў, аспірантаў і дактарантаў. 

Выкладчыкі кафедры падрыхтавалі шэ-
раг вучэбных дапаможнікаў для студэнтаў 
гістарычных факультэтаў ВНУ «Гісторыя 1 
Беларусі перыяду капіталізму: у 5 част-
ках», «Русская жнвопнсь во второй поло-
внне XIX в.», «Псторня Укранны с древ- -
нейшнх времён до середнны XVII в.» і інш. 
Прафесар В. М. Фамін — аўтар падручні- 1 
каў і вучэбных дапаможнікаў па гісторыі | 
Беларусі для ўстаноў, якія забяспечваюць | 
атрыманне агульнай сярэдняй адукацыі, а I 
прафесар А. П. Жытко з'яўляецца сааўта- I 
рам падручніка «Мая Радзіма — Беларусь». 1 

У апошнія гады на базе кафедры пра- I 
водзіліся рэспубліканскія навукова-тэарэ- I 

тычныя канферэнцыі: «Першая расійская 
рэвалюцыя: прычыны, ход, наступствы 
(27 кастрычніка 2005 г.)»; «Беларусь у эпоху 
рэвалюцыйных узрушэнняў: да 100-годдзя 
выхаду ў свет газеты "Наша ніва" (10 ліста-
пада 2006 г.)»; «Актуальныя праблемы са-
цыяльнай гісторыі Беларусі (канец XVIII — 
пачатак XX ст.): да 90-годдзя Лютаўскай 
рэвалюцыі 1917 г.» (23 лютага 2007 г.); 
«Актуальныя праблемы станаўлення і раз-
віцця беларускай дзяржаўнасці: да 90-год-
дзя ўтварэння БССР» (27 лютага 2009 г.). 

Віталь Міхайлавіч Фамін працуе на ка-
федры з 1964 г. У 1972-1997 гг. — загад-
чык кафедры. Чытае курс лекцый па 
гісторыі ўсходніх славян пачатку XX ст. 
Займаецца даследаваннем гісторыі праф-
саюзаў Беларусі пасляваеннага перыяду. 
Па гэтай тэме абараніў кандыдацкую і 
доктарскую дысертацыі, апублікаваў 2 мана-
графіі і шэраг навуковых артыкулаў. Пад 
яго кіраўніцтвам былі абаронены 31 канды-
дацкая і 4 доктарскія дысертацыі. Можна 
ўпэўнена сцвярджаць, што ў Беларусі скла-
лася навуковая гістарычная школа В. М. Фаміна. 

У сааўтарстве з А. П. Жытко зрабіў 2 вы-
пускі вучэбнага дапаможніка для студэнтаў 
па гісторыі Беларусі (1945-2002), з'яўля-
ецца сааўтарам вучэбнага дапаможніка 
«Гісторыя Беларусі перыяду капіталізму: 
у 5 частках». На працягу апошніх 17 гадоў 
займаецца падрыхтоўкай падручнікаў і 
вучэбных дапаможнікаў па гісторыі Бела-
русі для IX, X, XI класаў агульнаадука-
цыйнай школы. У 70-80-я гг. быў галоў-
ным рэдактарам міжведамаснага зборніка 
«Вопросы нсторнн». Выдадзена 12 выпус-
каў. 

Валянціна Рыгораўна Федарасава ў 1967 г. 
закончыла гістарычны факультэт МДПІ імя 
М. Горкага. У 1976 г. абараніла кандыдац-
кую дысертацыю на тэму «Кіеўская Русь у 
працах савецкіх гісторыкаў». 3 1970 г. — 
асістэнт, з 1979 г. — дацэнт кафедры гісто-
рыі СССР. На кафедры славянскай гісторыі 
1 метадалогіі гістарычнай навукі чытае кур-
сы «Гісторыя Украіны (ХІІ-ХУІІІ стст.)», 
«Гісторыя канфесій у Беларусі», «Гістарыя-
графія гісторыі паўднёвых і заходніх славян». 

Навуковыя інтарэсы — гісторыя сла-
вян перыяду старажытнасці і Сярэднявечча, 
гісторыя і гістарыяграфія паўднёвых і за-
ходніх славян. Па гэтай праблематыцы ёю 
апублікавана звыш 20 артыкулаў. Выдала 
2 вучэбна-метадычныя дапаможнікі: «Рус-
кая культура (ІХ-ХУІІ стст.)», «Гісторыя 
Украіны са старажытных часоў да сярэдзі-
ны XVII ст. Практыкум». 

Наркіса Данілаўна Ляўковіч у 1970 г. 
закончыла гістарычны факультэт МДПІ 
імя М. Горкага. У 1974 г. паступіла ў ас-
пірантуру, у 1977 г. абараніла кандыдац-
кую дысертацыю «Деятельность трудя-
іцнхся хнмнческой промышленностн 
Белорусспн по ускореняю техннческого 
прогресса (1959-1965 гг.)». 3 1977 г. — 
выкладчык кафедры гісторыі СССР МДПІ, 
з 1983 г. — дацэнт. Займаецца праблемамі 
сацыяльна-эканамічнай і палітычнай гісто-
рыі Беларусі і Расіі другой паловы XIX ст., 
якія знайшлі адлюстраванне ў 20 навуковых 
артыкулах. Н. Д. Ляўковіч — аўтар вучэб-
нага дапаможніка «Русская жнвопнсь во 
второй половнне XIX века» і практыкума 
«Гісторыя ўсходніх славян (1861-1900 гг.)» 
для студэнтаў гістарычных факультэтаў 
ВНУ. На кафедры славянскай гісторыі і 
метадалогіі гістарычнай навукі чытае курсы 
«Гісторыя Расіі. 1861-1917 гг.» і «Гісто-
рыя вальнадумства і атэізму». 

Фёдар Аляксандравіч Шумскі ў 1987 г. 
закончыў гістарычны факультэт МДПІ 
імя М. Горкага, а ў 1990 г. — аспірантуру 
на кафедры гісторыі СССР. У 1994 г. аба-
раніў кандыдацкую дысертацыю «Участне 
профсоюзов Беларусн в охране здоровья тру-
дяіцнхся (1976—1985 гг.)». 3 1996 г. — 
дацэнт кафедры славянскай гісторыі і мета-
далогіі гістарычнай навукі. Чытае курс 
«Гісторыя ўсходніх славян. 1917-1945 гг.». 
Аўтар 40 навуковых і навукова-метадыч-
ных артыкулаў, куратар студэнцкіх груп. 

Ігар Аляксеевіч Груцо ў 1982 г. закончыў 
гістарычны факультэт МДПІ імя М. Горка-
га. У 1989 г. абараніў кандыдацкую ды-
сертацыю па тэме «Крестьянское хозяй-
ство Беларусн в первой половнне XIX века». 
Дацэнт кафедры славянскай гісторыі і мета-
далогіі гістарычнай навукі. 3 1989 г. дасле-
дуе падзеі ваеннай кампаніі французскай 
арміі 1812 г. Прыярытэтным напрамкам 
з'яўляецца рэканструкцыя гісторыі гісто-
рыка-культурных каштоўнасцей і рэлігій-
ных рэліквій, захопленых напалеонаўскай 
арміяй у Маскве, а таксама сімвалаў воін-
скага гонару яе французскіх палкоў. Пра-
водзіць практычныя пошукі на месцы пе-
раправы Вялікай арміі праз р. Бярэзіну, 
вынікам чаго стала ўдакладненне каардынат 
двух мастоў, па якіх ажыццяўлялася пера-
права, аднаўленне гістарычных помнікаў 
і ўстаноўка новых на месцы пераправы. 

I. А. Груцо — член навуковых тавары-
стваў «Цэнтр напалеонаўскіх даследаван-
няў» (Францыя) і «Міжнародная напалео-
наўская асацыяцыя» (Канада — Манака). 

Вынікі навуковай дзейнасці знайшлі адлюс-
траванне ў 3 манаграфіях «Судьба московскнх 
трофеев Наполеона в Отечественной войне 
1812 года», «Нсторня московскнх трофеев 
Наполеона н нсследованне березннской вер-
снп пх судьбы на базе документальных н 
веіцественных нсточннков», «Нацнональные 
релнквнн Францнн н Росснн в военной кам-
паннн 1812 года: нсторпографня, нсточ-
ннкн». Друкаваўся ў навуковым зборніку 
«КАРОІЖМ а 1а ВЕКЕ2ША 26-29 МоуетЬге 
1812» / 8оцз 1а Бігесііоп йе Гегпапсі Етііе 
ВЕАІГСОШІ». Аўгар 40 артыкулаў. 

Святлана Аляксандраўна Талмачова ў 
1996 г. закончыла гістарычны факультэт 
БДПУ імя Максіма Танка. 12 снежня 2002 г. 
абараніла кандыдацкую дысертацыю «Ся-
лянскае самакіраванне ў Беларусі (1861-
1901 гг.)». Кандыдат гістарычных навук 
(2002), дацэнт (2006). 3 2002 па 2004 г. 
працавала старшым выкладчыкам факуль-
тэта дауніверсітэцкай падрыхтоўкі БДПУ, з 
2004 г. — на кафедры славянскай гісторыі і 
метадалогіі гістарычнай навукі. У 2004/05 
навучальным годзе — намеснік дэкана па 
выхаваўчай рабоце гістарычнага факультэта 
БДПУ, была куратарам акадэмічных груп 
студэнтаў. Выкладае вучэбныя дысцыплі-
ны: «Гісторыя ўсходніх славян (Расія і 
Украіна)», «Філасофія рэлігіі», «Сучасныя 
нетрадыцыйныя культы і абрады», «Псіхало-
гія рэлігіі», «Дзяржава і рэлігія», «Гісторыя 
іудаізму», чытае спецкурс «Балгарыя ў 
ХУІІІ-ХІХ стст. (Балгарскае нацыяналь-
нае адраджэнне)». Ажыццяўляе кіраўніцтва 
магістрантамі. Сфера навуковых інтарэсаў і 
праблематыка навуковых даследаванняў — 
сацыяльна-эканамічныя працэсы ў Беларусі 
перыяду капіталізму. 

Наталля Мікалаеўна Прыступа закон-
чыла гістарычны факультэт БДПУ імя 
Максіма Танка ў 2000 г., у 2003 г. абара-
ніла кандыдацкую дысертацыю «Концеп-
цня нацнонального соцналнзма Чехо-

словацкон нацнонально-соцналнстнческой 
партнн (30-40-е гг. XX в.)». 3 2005 г. — 
дацэнт кафедры. Чытае курсы «Гісторыя 
ўсходніх славян. 1945 г. — пачатак XXI ст.» 
1 спецкурс «Чэхі і славакі ў XX ст.». Апублі-
кавала 22 навуковыя артыкулы па гісторыі 
Чэхаславакіі. 

Сігізмунд Пятровіч Барадзін у 1989 г. 
закончыў гістарычны факультэт МДПІ 
імя М. Горкага. У 1994-1998 гг. вучыўся ў 
аспірантуры Люблінскага каталіцкага уні-
версітэта, пасля яе заканчэння абараніў 
дысертацыю «Польска-савецкая партызан-
ская вайна на Навагрудчыне ў 1943-1944 гг.». 
Доктар гуманітарных навук у галіне гісторыі 
Полынчы. Даследуе гісторыю Арміі Краё-
вай і савецкага партызанскага руху ў 
Заходняй Беларусі, вынікам чаго з'явіліся 
2 манаграфіі і 40 навуковых артыкулаў. 

Анатоль Паўлавіч Жытко закончыў 
гістарычны факультэт МДПІ імя М. Горкага 
ў 1979 г., у 1986 г. абараніў кандыдацкую 
дысертацыю па гісторыі прафсаюзаў БССР. 
3 1997 г. узначаліў кафедру славянскай 
гісторыі і метадалогіі гістарычнай навукі. 
У 2003 г. абараніў доктарскуго дысертацыю 
«Дваранства Беларусі і яго роля ў сацыяльна-
эканамічным развіцці краю. 1861-1914 гг.». 
Займаецца праблемамі сацыяльна-экана-
мічнай гісторыі Беларусі перыяду капіта-
лізму. Навуковы рэдактар і сааўтар вучэб-
нага дапаможніка ў 5 частках «Гісторыя 
Беларусі перыяду капіталізму». Аўтар звыш 
100 навуковых артыкулаў. Чытае курс 
«Метадалогія гістарычнай навукі». 

Арганізацыйную і метадычную работу на 
кафедры ажыццяўляюць вядучы лабарант 
Ірына Іванаўна Дрывень і лабарант першай 
катэгорьгі Алена Леанідаўна Дзянісава. У 2006 г. 
I. I. Дрывень закончыла аспірантуру. Па 
сумяшчальніцтве чытае курс «Гісторыя паў-
днёвых і заходніх славян са старажытных часоў 
да канца ХУШ ст.». Сааўтар вучэбных дапа-
можнікаў па гісторыі Беларусі пачатку XX ст. 

